Meddwl am Marc


Marc Pennod 9 adnodau 2-13. 

Y Gweddnewidiad

Cwestiwn: Pwy aeth Iesu gydag e i ben y mynydd?  Pam dewis tri o’i ddisgyblion i fynd gydag e? Wedi i Iesu ddysgu ei ddisgyblion ei fod yn mynd i farw pam mynd â nhw i ben mynydd?  Oedd angen profiad pen mynydd arnyn nhw i godi eu calonnau?
Wrth weld Elias a Moses yn sefyll gyda Iesu mae’r cyfan yn ddychryn i Pedr. Does ganddo mo’r geiriau i ddisgrifio lliw dillad Iesu, ac mae clywed y tri yn trafod marwolaeth Iesu yn Jerwsalem yn gwneud iddo ddweud 

    “Gad i ni godi tair lloches - un i ti, un i Moses ac un i Elias” (Luc 9:30) 
· Pam fyddai Pedr eisiau gwneud hyn? Oedd e eisiau ceisio cadw profiad y funud mewn pabell?  Oedd e’n ceisio cadw’r ysbrydol mewn pabell ddaearol? Oedd pwrpas arall ganddo?
Wrth i’r cwmwl ddisgyn beth glywodd y disgyblion? 
  “Fy ____ annwyl i ydy hwn. Gwrandwch arno.” (adn 7)

Edrychwch nôl i Marc 1:11 i weld Duw yn dweud yr un geiriau yn y bedydd. Beth mae Duw eisiau dangos i ni yn y gweddnewidiad? Beth mae Iesu’n dweud wrth ei ddisgyblion unwaith eto? (adn 9)  Ai Marc sy’n rhoi ei brofiad  ei hun i ni wrth iddo ddweud eu bod yn aml yn trafod ymhlith ei gilydd beth oedd ystyr “codi’n ôl yn fyw”? (adn 10) 

- Pam na fyddai’r disgyblion yn gofyn i Iesu beth oedd ystyr y geiriau?
- Beth oedd yn eu stopio nhw rhag gofyn i Iesu?
Mae Iesu’n dysgu eto, 

  “fod Mab y Dyn yn mynd i ddioddef llawer a chael ei ______ .”(adn 12)
Ydy e’n dechrau dweud wrth y disgyblion beth sydd o’u blaen nhw hefyd? 
Oes angen profiad pen mynydd ar y disgyblion cyn mynd i Jerwsalem?
Oes angen profiad pen mynydd arnon ni heddiw?
Ydy, mae Elias wedi dod, medd Iesu, ac mae Ioan wedi ei wrthod a’i ladd. Oes angen i Iesu ddweud am yr hyn fydd o’i flaen e?
Cwestiwn: Ar hyn o bryd ydyn ni 

· ar y mynydd gyda Iesu  

· lawr ar y gwastadedd

· neu yn sownd mewn rhigol?
Gweddi: Diolch am rannu cyfrinach teyrnas nefoedd â ni. Diolch dy fod di’n fwy na Moses, Elias a’r holl broffwydi. Diolch nad oes gennym eiriau i ddisgrifio dy harddwch. Diolch am bob profiad pen mynydd wyt ti’n rhoi i ni. Dangosa  beth yw’n cyflwr ysbrydol ni o dy flaen. Gofynnwn hyn yn dy enw’n unig.  Amen

